ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
<<......>> <<....................>> 2012 թվականի N ....... -Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ
ԱՊՐԻԼԻ 28-Ի N 562-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ
Ղեկավարվելով Հայաստանի Հանրապետության կառավարության 2001 թվականի ապրիլի 12-ի «Պետական գույքի հաշվառման համակարգի ներդրումն ապահովող միջոցառումների մասին» N 282 որոշմամբ, պետական գույքի կառավարման արդյունավետությունը բարձրացնելու նպատակով Հայաստանի Հանրապետության կառավարությունը որոշում է.  

1. Հայաստանի Հանրապետության կառավարության 2005 թվականի ապրիլի 28-ի <<Պետական գույքի հաշվառման և գրանցամատյան վարելու կարգը հաստատելու և Հայաստանի Հանրապետության կառավարության 2001 թվականի ապրիլի 12-ի N 282 որոշումը մասնակիորեն ուժը կորցրած ճանաչելու մասին>> N 562-Ն որոշման (այսուհետ` որոշում) մեջ կատարել հետևյալ փոփոխությունները.

1) որոշման Հավելված N 1-ով հաստատված կարգի 7-րդ կետը շարադրել նոր խմբագրությամբ՝ 

<<7. Պետական հաշվառման օբյեկտների մասին տվյալները պետք է ներկայացվեն սույն կարգի 10-րդ կետին համապատասխան:>>: 

2) որոշման Հավելված N 1-ով հաստատված կարգի 9-րդ կետը շարադրել նոր խմբագրությամբ՝
<<9. Սույն կարգի 6-րդ կետում նշված գրանցամատյանը վարելու սկզբունքների ապահովման նպատակով գրանցամատյանում ներառված տվյալները յուրաքանչյուր տարի պարտադիր կարգով նորացվում են: Ընդ որում՝ 
ա) գրանցամատյանում ներառված որևէ գույքի բնութագրիչների փոփոխության դեպքում պետական կառավարման մարմինների ղեկավարները 10-օրյա ժամկետում այդ մասին պետք է տեղեկացնեն Հայաստանի Հանրապետության կառավարությանն առընթեր պետական գույքի կառավարման վարչությանը, 

բ) Հայաստանի Հանրապետության կառավարությանն առընթեր պետական գույքի կառավարման վարչությունն իրավասու է  իրականացնել պետական գույքի հաշվառման բազայում ներառված գույքի ընտրանքային ուսումնասիրություն, և արդյունքում  հայտնաբերված թերությունների և/կամ պետական կառավարման մարմինների կողմից ներկայացված տեղեկատվության հետ անհամապատասխանության դեպքում, այդ մասին տեղեկացնել Հայաստանի Հանրապետության կառավարությանը:>>:  

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ
ԱՊՐԻԼԻ 28-Ի N562-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  

ԿԱՏԱՐԵԼՈՒ ՄԱՍԻՆ>>

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ 

	Իրավական ակտի հիմնավորում

	1.
	Անհրաժեշտությունը

	
	        Նախագծի ընդունման անհրաժեշտությունը պայմանավորված է պետական գույքի հաշվառման անընդհատության և միասնականության ապահովման անհրաժեշտությամբ, գրանցամատյանում հաշվառման ենթակա օբյեկտների մասին տվյալների հավաստիության ապահովման և պետական գույքի շարժի, ինչպես նաև բնութագրիչների փոփոխման դեպքում դրանց մասին տեղեկատվությանը տիրապետելու անհրաժեշտությամբ:

	2.
	 Ընթացիկ իրավիճակը և խնդիրները

	
	        ՀՀ կառավարության 2005 թվականի ապրիլի 28-ի <<Պետական գույքի հաշվառման և գրանցամատյան վարելու կարգը հաստատելու և Հայաստանի Հանրապետության կառավարության 2001 թվականի ապրիլի 12-ի N 282 որոշումը մասնակիորեն ուժը կորցրած ճանաչելու մասին>> N 562-Ն որոշմանը համապատասխան գրանցամատյանում հաշվառված տվյալները նորացվում են տարին մեկ անգամ՝ յուրաքանչյուր տարի մինչև ապրիլի 1-ը: Սակայն տարվա ընթացքում տեղի ունեցող՝ հաշվառման ենթակա պետական գույքի որևէ բնութագրիչ(ներ)ի փոփոխության մասին տեղեկատվությունը, գործող կարգի համաձայն, չի արտացոլվում գրանցամատյանում, ուստի և պետական գույքի հաշվառման բազայում ներառված ընթացիկ տեղեկատվությունը դառնում է ոչ լիարժեք (ոչ հավաստի): 

	3.
	Տվյալ բնագավառում իրականացվող քաղաքականությունը 

	
	       Պետական գույքի հաշվառման գրանցամատյանում արտացոլված տեղեկատվության հավաստիության ապահովում, գույքի նկատմամբ կատարված փոփոխությունների մասին տեղեկատվության ներկայացում, գրանցամատյանի լրամշակում, ՀՀ կառավարությանն առընթեր պետական գույքի կառավարման վարչությանը պետական կառավարման մարմինների կողմից ներկայացված և պետական գույքի հաշվառման բազայում ներառված գույքի ընտրանքային ուսումնասիրության իրականացման  և արդյունքում  հայտնաբերված թերությունների կամ անհամապատասխանությունների մասին տեղեկատվություն ներկայացնելու հնարավորության ընձեռում: 

       Ներկայացվող նախագիծը չի պարունակում կարգավորման ոլորտում քաղաքականության սկզբունքային փոփոխություններ:

	4.
	Կարգավորման նպատակը և բնույթը 

	
	        Իրավական ակտի նպատակն է՝ ապահովել  պետական գույքի հաշվառման գրանցամատյանում պարունակվող հաշվառման ենթակա օբյեկտների մասին տվյալների մուտքագրման անընդհատությունը և հավաստիությունը:

	5.
	Նախագծի մշակման գործընթացում ներգրավված ինստիտուտները և անձիք

	
	         Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը 

	
	        Պետական գույքի հաշվառման բազայում ներառված գույքի տեղեկատվության հավաստիության ապահովում, ընտրանքային ուսումնասիրության իրականացման արդյունքում  հայտնաբերված թերությունների կամ ներկայացված տեղեկատվության անհամապատասխանության մասին Հայաստանի Հանրապետության կառավարությանը տեղեկացում, ինչը թույլ կտա բարձրացնել պետական գույքի հաշվառման բազայի հավաստիության և կառավարելիության աստիճանը: 

	
	

	7.
	 Այլ տեղեկություններ

	
	Չկան:


<<Հայաստանի Հանրապետության կառավարության 2005 թվականի ապրիլի 28-ի N 562-Ն որոշման մեջ փոփոխություններ կատարելու մասին>>  ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	<<Հայաստանի Հանրապետության կառավարության 2005 թվականի ապրիլի 28-ի N 562-Ն որոշման մեջ փոփոխություններ կատարելու մասին>> ՀՀ կառավարության որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել: 

	3
	Այլ տեղեկություններ (եթե այդպիսիք առկա են)

	
	Չկան: 


Հայաստանի Հանրապետության 
կառավարությանն առընթեր 
պետական գույքի կառավարման 
վարչության պետ                                                                           ԱՐՄԱՆ  ՍԱՀԱԿՅԱՆ 

ԱՄՓՈՓԱԹԵՐԹ

<<Հայաստանի Հանրապետության կառավարության 2005 թվականի ապրիլի 

28-ի N 562-Ն որոշման մեջ փոփոխություններ կատարելու մասին>> 

ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկություններն ու առաջարկությունները 

հաշվի առնելու վերաբերյալ 

	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացու-թյուն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն, 

N 1/9.4/1057-12,

02.02.2012թ.
	Նախագծի վերաբերյալ առարկություններ և առաջարկություններ չունեն:
	-
	-

	ՀՀ արդարադա-տության նախարարություն,

N 01/968-12, 

21.02.2012թ.
	Ներկայացվել է նախագծի պետական փորձագիտական եզրակացությունը, ըստ որի՝ 


	
	

	
	1. Նախագծի վերնագրից անհրաժեշտ է հանել «և լրացումներ» բառերը՝ նկատի ունենալով, որ նախագծով նախատեսվում են միայն փոփոխություններ: Նույն դիտողությունը վերաբերում է նաև նախագծի 1-ին կետին
	Ընդունվել է: 
	Նախագիծը լրամշակվել է: 

	
	2. Նախագծի նախաբանն անհրաժեշտ է խմբագրել, մասնավորապես` անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2005 թվականի ապրիլի 28-ի «Պետական գույքի հաշվառման և գրանցամատյան վարելու կարգը հաստատելու և Հայաստանի Հանրապետության կառավարության 2001 թվականի ապրիլի 12-ի թիվ 282 որոշումը մասնակիորեն ուժը կորցրած ճանաչելու մասին» թիվ 562-Ն որոշումը:
	Ընդունվել է: 
	Նախագծի նախաբանը վերաշարադրվել է՝ հղում անելով ՀՀ կառավարության 2001թ. ապրիլի 12-ի «Պետական գույքի հաշվառման համա-կարգի ներդրումն ապահովող միջոցա-ռումների մասին» N 282 որոշմանը:

	
	3. Նախագծի 1-ին կետի 2-րդ ենթակետով նախատեսվող փոփոխության արդյունքում փոփոխվում է նաև 9-րդ կետի ենթակետերի համարակալումը, մինչդեռ «Իրավական ակտերի մասին» Հայաստանի Հանրապետության օրենքի 45-րդ հոդվածի 4-րդ մասի պահանջի համաձայն` իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում:
	Ընդունվել է: 
	Նախագծով 9-րդ կետում առաջարկվող փոփոխություններում 9.1. և 9.2.  համարա-կալումը փոփոխվել է ա) և բ) ենթակետե- րի՝ համապատաս-խանեցվելով ամբողջ որոշման խմբագրա- կան տեսքին: 

	
	4. Նախագծի 2-րդ կետում «օրվանից» բառն անհրաժեշտ է փոխարինել «օրը» բառով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:
	Ընդունվել է: 
	Նախագիծը լրամշակվել է: 




















